
				এই পাতাটির মুদ্রণ সংশোধন করা প্রয়োজন। 
ডাকঘর
কবিরাজ
কিছু না, কারণ,—পবনে তপনে চৈব—
মাধব দত্ত আপনার ও চৈব নিয়ে আমার কি হবে বলেন ত । ও থাক না—কি করতে হবে সেইটে বলে’ দিন । কিন্তু আপনার ব্যবস্থা বড় কঠোর ! রোগের সমস্ত দুঃখ ও বেচারা চুপ করে’ সহ করে—কিন্তু আপনার ওষুধ খাবার সময় ওর
কষ্ট দেখে আমার বুক ফেটে যায়।
কবিরাজ
সেই কষ্ট যত প্রবল তা'র ফলও তত বেশী—তাই ত মহর্ষি চ্যবন বলেছেন—
ভেষজং হিতবাক্যঞ্চ তিক্তং আশু ফলপ্রদং । আজ তবে উঠি দত্ত মশায় !
( প্রস্থান ) ( ঠাকুর্দার প্রবেশ )
মাধব দত্ত ঐরে ঠাকুর্দা এসেছে ! সৰ্ব্বনাশ করলে !
ঠাকুর্দ কেন ? আমাকে তোমার ভয় কিসের ?
মাধব দত্ত তুমি যে ছেলে ক্ষ্যাপাবার সদার ।

